
Tolosa CFko neska futbolariek mailaz igo nahi dute
TOLOSA�Lau urteko bidea egin ondoren, Tolosa CFko nesken
futbol taldea denboraldi berria hasiko du bihar Donostian
Groseko taldearen aurka. Igoera fasea lortzea jarri dute aurtengo
helburu bezala Iñaki Oreja eta Iñaki Mujika entrenatzaileek. Zelai
handian aritzen den talde honetan eskualdeko hemezortzi neska

ari dira, «oso gustura» gainera. Modu lasaian aritzeko kopuru txi-
kia dela diote taldearen arduradunek eta horregatik deialdia egi-
ten diete eskualdean futbolean aritu nahi duten 14 urtez gorako
neska guztiei astean hiru aldiz Berazubin eta Usabalen egiten
dituzten entrenamenduetara. MADDI SOROA�2

ZIZURKIL�

Ikastaro 
berriak
martxan
Irailaren 24an 
bukatzen da epea�4

GGaauurr  hhaassiikkoo  ddiirraa  ffeessttaakk
TToolloossaakkoo  IIzzaasskkuunn  aauuzzooaann      
MUSIKA�Gaur, sardin-jatea eta
estilo desberdinetako musika 
kontzertuak izango dira

KAMISETAK�Adin guztietarako
prestatu dituzte ekitaldiak eta
kamisetak jarri dituzte salgai�3

TOLOSA�

Merkatariei
zuzendutako
ikastaroak,
doan

ALEGIA�

Kirola, 
musika eta
otorduak
Kalebeheran

Informatika eta 
Internet ikasteko 
aukera dute�3

Gaurtik igandera
izango dira jaiak;
gaur, trikitixa�5 

LEITZA�

Etzi hasiko
du Aurrerak
denboraldia
etxean

Lurraldekako mailan
ariko da aurten�7



IIggooeerraa  ffaasseeaa  aammeettss,,  
jjookkaallaarriieenn  bbeehhaarrrraa  eettssaaii

MADDI SOROA

Guztiok dugu Tolosa CF
talde entzutetsuaren be-
rri. Jakin badakigu talde

ugari dituela maila ezberdine-
tan banaturik, astean zehar
Usabal eta Berazubi inguruak
entrenamenduz betetzen di-
tuztela, haien jarraitzaileak as-
teburuetan futbol zelaietara
hurbiltzen direla, asteburueta-
ko partiden emaitzak jakiteko
aukera dagoela hainbat heda-
bidetan... Baina zer dakigu To-
losa CFko eskualde mailako
nesken taldearen inguruan?
Egia esan, ezer gutxi.

Tolosa CFko eskualdeko
nesken taldeak lau urteko bi-
dea jorratu du orain artean.
Urtero aldaketak izaten dituz-
ten arren, jokalari batzuk joan,
beste batzuk etorri, futbolean

Tolosa CFeko eskualdeko nesken taldeak bihar hasiko du denboraldia 

Eskualdeko Tolosa CFeko neskak entrenamendu ostean. MADDI SOROA

jokatzeko gogoa eta ilusioa ez
dira zapuzten urterik urte.Den-
boraldi berrirako, entrenatzai-
le berriak, jokalari berriak es-
perientzia dutenekin batera
eta aurki instalazio berriak ere
izango dituzte jokalariek. Due-
la hilabete hasi zuten aurre
denboraldia, eta larunbatean
emango die hasiera bosgarren
denboraldiari; indartsu eta go-
gotsu, urduritasun pixka bate-
kin ere bai, agian. Denboraldi-
ko lehenengo partida Donos-
tiako Matigoxotegin izango da,
19:15ean; aurkaria, Groseko
futbol taldea.

Eskualde mailan, zelai han-
dian jokatzen duten 32 futbol
talde daude guztira, 8 taldez
osaturiko 4 multzotan banatu-
rik; Tolosa CF Donostialdeko
multzoan kokatzen da. Denbo-
raldiko lehenengo lana multzo-

en arteko liga jokatzea da;
behin liga hori amaituta, mul-
tzo bakoitzeko lehenengo bi
postuetan dauden taldeak igo-
era fasera pasatzen dira. Fase
horretan, zortzi talderen artean
ligaxka bat jokatzen da, eta li-
gaxkako bi talderik onenak na-
zional mailara igaroko lirateke.
Nazional mailako bi talderik
onenak, berriz, izarren ligara
pasatuko lirateke. Iñaki Oreja,
entrenatzaileetako baten hitze-
tan, aurtengo asmo nagusia
igoera fase horretara pasatzea
izango litzateke, eta horretan
dihardute buru-belarri aurre
denboraldia hasi zenetik.

Zelai handirako kultura falta

Tolosa CFko eskualde mailako
nesken futbol taldeak 18 joka-
lari ditu, urte askotako espe-

rientzia dutenak batzuk, gazte-
txoagoak beste batzuk; denak
ere, Iñaki Oreja eta Iñaki Muji-
ka entrenatzaileen agindueta-
ra. Hiru egunez entrenatzen
dute astean Berazubi nahiz
Usabal inguruetan, astelehe-
netan, asteazkenetan eta osti-
raletan, 19:00etatik 20:30era.
Partidak, berriz, asteburuetan,
horietariko asko igande goizez,
jokalarien zoritxarrerako. Bai-
na hori ez da arazo nagusia, jo-
kalari falta, baizik.

Orejak adierazi duenez, 18
jokalarirekin ez da nahikoa
denboraldiari modu lasai bate-
an aurre egiteko, izan ere,
«kontuan hartu behar da, le-
sioak, arazoak... orain ongi
gaude 18rekin, baina hemen-
dik bi hilabetetara ez dakigu
zer gertatuko den», dio. Oreja-
ren ustetan, Gipuzkoa mailan,

Ane Alonso, Izaskun Usabiaga, Leire Arranz eta Ixiar Atxukarro. M.S.

Futbolerako gogoa badago, ez dago oztoporik 
Ez dago aitzakiarik. Tolosa CF
taldeko jokalariek argi utzi du-
te ez dagoela inongo aitzakia-
rik, benetan jokatzeko gogoa
badago. Ixiar Atxukarro beras-
tegiarraren ustez «distantzia
ez da oztopo futbolean entre-
natzera joateko, benetan joka-
tu nahi duenak ez du oztopo-
rik jarri behar». Antzeko ustea
du Leire Arranz tolosarrak ere,
izan ere, lana eta futbola uztar-
tu daitezkeenaren adibide gar-
bia baita. Izaskun Usabiagak,
berriz, beste kirol batetik eto-
rrita ere, zelai handian jokatze-

ko arazorik ez duela erakutsi
du. «Ni txirrindularia nintzen
lehen, beste kirol bat proba-
tzearren pasa nintzen futbole-
an jokatzera». Ane Alonso, tal-
deko gaztetxoenak, berriz, oso
argi dauka zelai handiko fut-
bolean jokatuz bizi nahiko lu-
keela. «Nire ametsa futbolaz
bizitzea da, Errealean ahal ba-
da. Hala ere, oso gustura nago
taldean, giro ona dugu eta oso
ondo pasatzen dugu entrena-
menduetan». Beraz, argi gera-
tu da gogoa dela beti garaile
neska futbolari hauen artean.

behintzat, Tolosaldean eta
Goierri aldean dagoen  zelai
handirako kultura, ohitura,
eta heziketa falta dira arrazoi
nagusiak. Izan ere, kostalde-
ko herrietan, adibidez, txikita-
tik hasten dira haurrak futbol
zelai handian entrenatzen,
nola hondartzetan antolaturi-
ko lehiaketetan, hala eskole-
tan. Hemen inguruan, ordea,
areto fubolean jokatzea da jo-
era nagusia; hori horrela iza-
nik, jendea ez omen da fubol
handira pasatzen, erosotasu-
nagatik batzuk, edota ez pen-
tsatzeagatik beste batzuk.

Beraz, Tolosa CFko jokala-
ria izan nahi duenak, 14 urte
baino gehiago izan, futbolean
jokatzen ikasi eta futbolaz go-
zatu nahi eta lagun asko egin
eta giro onean ondo pasatu
nahi duenak, Iñaki Mujika en-
trenatzailearekin jar daiteke
harremanetan: 625 70 67 25.

FUTBOLA�

JJOOKKAALLAARRIIAAKK�

ATEZAINA

Ane Eskalante. 17 urte,
Beasain, urtebete futbolean.

ATZELARIAK

Leire Alonso. 25 urte, Ibarra,
ezker hegalekoa, 4 urte.
Iosune Ezkerra. 21 urte,
Berastegi, zentrala, urtebete.
Ainize Labaien. 16 urte,
Amezketa, zentrala, 3 urte.
Gixane Urrestarazu. 16 urte,
Ibarra. Lehen urtea.
Maite Alustiza. 15 urte,
Ibarra, eskuin hegalekoa, 2
urte futbolean.
Ainhoa Morales. 16 urte,
Ibarra. Lehen urtea.

ERDILARIAK

Leire Arranz. 25 urte,
Tolosa, erdilaria eskuinean, 4
urteko esperientzia futbolean.
Ixiar Atxukarro. 22 urte,
Berastegi, erdilaria ezkerretik,
urtebete futbolean.
Aitziber Cid. 14 urte, Ibarra,
erdilaria, urtebete futbolean.
Ainhoa Otermin. 16 urte,
Errazkin, eskuina, urtebete.
Uxue Rojo. 15 urte, Ibarra,
erdilaria ezkerretik, 2 urte.
Ainhoa Galarza. 17 urte,
Albiztur, erdilaria, 3 urte.
Ikerne Lasa. 16 urte, Irura,
erdilaria eskuinean, 3 urte.

AURRELARIAK

Iosune Kordero. 24 urte,
Lazkao, 6 urte futbolean.
Ane Alonso. 14 urte, Ibarra.
Esperientziarik ez.
Irati Garro. 16 urte, Tolosa,
3 urteko esperientzia.
Izaskun Usabiaga. 15 urte,
Ordizia. Esperientziarik ez.



LEIRE MONTES

Auzoetako festak aurrera! Ho-
rixe dute lelo eta benetako de-
sio Izaskun auzoko Festa Ba-
tzordeko kideek.Auzoetako eta
herri txikietako festak «indarra
galtzen» ari direla diote. Ho-
rren aurrean, Izaskungo jaiei
«tinko» eusteko asmoa azaldu
dute behin eta berriro. Gaur
bertan hasiko dira aurtengoak,
eta igandera arte ez da festa gi-
rorik faltako auzoan.

«Jende guztiari parte hartze-
ko deia» egin diote batzorde-
koek. «Auzoetako eta herri txi-
kietako festak gure kulturaren
parte garrantzitsua dira. Gero
eta zailago dira aurrera atera-
tzen, lan handia egin behar da,
ez dugu laguntza handirik ja-
sotzen... Baina gure tradizio eta
ohitura hori bultzatzen jarraitu
behar dugu. Gainera, bertako-
en harremana sendotzeko au-
kera aproposa dira».

Parte-hartze hori bultzatze-
ko, adin guztietako jendearen-
tzat antolatu dituzte ekintzak
batzordekoek. Ekitaldiei dago-
kienean, «denetik» prestatzen
saiatu dira. Garai batean auzo-
ko festetan egiten zen sardin
jatea ere berreskuratu dute.

«Urtero-urtero» festak anto-
latzeko laguntza eta babesa es-
kaintzen duten merkatariei, bi-
zilagunei, tabernariei eta bes-
telakoei «eskerrak» eman nahi
dizkiote Izaskun auzoko Festa
Batzordekoek.

JAIAK�

Gaur hasita eta igandera bitarte, adin guztietako jendeak
izango du jai giroan murgiltzeko aukera Izaskun auzoan

Larunbatean, La Piscina ta-
bernaren laguntzarekin, herri
bazkaria egingo dute Izaskun
auzoko plazatxoan. Zizka-miz-
ka hotz eta beroak, espagetiak
boloniar erara, haragi gisatua
eta limoi mousea da menua.
Bazkarirako txartelak salgai
daude, gaur arte, Iturri, Denak,
Bodega, Bidebieta eta La Pisci-
na tabernetan eta Dionisi den-
dan; helduentzat 15 eurotan,
eta umeentzat 8 eurotan.

Kamisetak salgai

Aurten lehendabiziko aldiz,
festetarako kamisetak atera di-
tuzte batzordekoek. Auzoetako
festak aurrera! lelopean, herri
txikietako eta auzoetako festen
garrantzia aldarrikatu nahi
dute ekimen horrekin eta, era
berean, horietan parte hartze-
ra animatu.

Egunotan, kamisetak salgai
daude auzoko tabernetan. Fes-
tek irauten duten asteburu ho-
netan, gainera, txosnetan ere
erosi ahal izango dira, 6 euro-
tan. Bi kolore daude aukeran,
berdea eta morea, eta «nahi
adina neurri».

«Jendeak ez duela ezer anto-
latzen kritikatzen dugu beti,
gazteak ez direlako ezer mugi-
tzen kexu gara beti, herrian ez
dagoela ezer esaten dugu; eta
gero, dagoenean, jendeak ez
du parte hartzen. Egun haue-
tan, adibidez, dugu aukera.
Animatu, beraz!».

EEGGIITTAARRAAUUAA�

GAUR, OSTIRALA

18:00. Txupinazoa eta
buruhandiak.
19:30. Trikipoteoa.
21:30. Sardin-jatea.
23:30. Kontzertua: Izeba
Pilarren ilobak, Txinaski eta
DJ festa —hard-rock, punk,
heavy...—.

BIHAR, LARUNBATA

10:30. Gaztelu puzgarriak eta
haru jolasak.
16:00. Futbito txapelketaren
finala.
Ondoren. Sari banaketa,
umeentzako txokolatada, eta
karaokea.
20:00. Sagardo eta pintxo
dastaketa. Isastegi, Zabala,
Otazu, Aburuza eta
Begiristain sagardotegiekin,
eta elkarteen laguntzarekin.
23:30. Erromeria eta
txosnetan DJ Pantxo.

ETZI, IGANDEA

11:00. Auzoko hildakoen
aldeko meza.
12:00. Gizonezkoen Toka
Txapelketa.
14:30. Bazkaria, La Piscina
tabernaren laguntzarekin.
Ondoren. Mus txapelketa.
16:30. Emakumezkoen Toka
Txapelketa.

HHeelldduu  ffeessttaarrii!!
Adin guztiko jendeak izango du festan parte hartzeko aukera; irudian, ume jolasak, iaz. DANI GIBELALDE

Merkatariei 
zuzendutako
ikastaroak, 
dohainik

GIZARTEA�

Abendua bitarte, 
informatika eta 
Internet-a ikasteko 
aukera izango dute 

I. ETXEBESTE

Merkataritzarako Laguntza-
rako Bulegoak jakinarazi
duenez, Eusko Jaurlaritzako
Industria, Merkataritza eta
Turismo sailak informatika
eta Internet ikastaroak anto-
latu ditu, urtero bezala, mer-
katarientzat. Abendua bitar-
te, herrian izango dira ikasta-
ro horiek, baldin eta 12 per-
tsonako taldeak osatzen ba-
dira.

Informatikarako sarrera
merkataritzan (20 ordu), kal-
kulu orria merkataritzan (20
ordu), datuen gestioa merka-
taritzan (20 ordu), informati-
ka salmenten sustapenean
(10 ordu), informatizatutako
merkatal gestioa (20 ordu);
ordenagailu bidezo kontabi-
litatea (20 ordu), ordenagailu
bidezko kontabilitatea (20
ordu), Internet: merkatal te-
lematika (20 ordu), fiskal eta
kostu gestioa merkataritzan
(20 ordu) eta ordenagailu bi-
dezko langileriaren kudea-
keta (20 ordu) dira 10 eta 20
orduko ikastaroak.

Ordutegi egokian

Beste ikastaro batzuk labu-
rragoak dira, eta bi ordu bai-
no ez dute iraungo: saleros-
ketak Internet-en nola egin,
saltoki elektroniko bat nola
jarri, promozio eta salmen-
tak Internet-en, salmenta
elektronikoen alderdi tekni-
koak, salmenta elektroniko-
en legislazio eta fiskalitatea
eta logistika eta segurtasu-
na: salmenta elektronikoen
oztopoak dira eskaintzen di-
tuzten ikastaroak.

Merkatarientzat egokia
den ordutegia hautatu dute
antolatzaileek ikastaroak
emateko. Hala, dendak itxita
daudenean hasiko dira esko-
lak; iluntzean, beraz. Doako-
ak izango dira ikastaro guz-
tiak, eta horietakoren batean
izena eman nahi duenak tele-
fono zenbaki honetara deitu
beharko du: 943 16 06 73.
Era berean, ikastaroen ingu-
ruko informazioa eta xeheta-
sunak emango dizkiete tele-
fono zenbaki horretara dei-
tzen duten merkatariei.

MENDIA�

Ebaketa egin
diote Edurne
Pasabani
Atzo arratsaldean egin zio-
ten ebaketa Zaragozako (Es-
painia) MAZ ospitalean Edur-
ne Pasaban mendizale tolo-
sarrari eta Juanito Oiartzabal
gasteiztarrari. K-2 menditik
(8.616 metro) jaisterakoan
izandako izozketen ondorioz,
hainbat behatz moztu behar
izan dizkiete Kiko Arregi me-
dikuak eta haren lan taldeak.
Ebaketa amaitu arte, baina,
ezin zen jakin zenbat, eta
erredazkio hau ixterakoan
oraindik ez zen berririk iritsi.

MUSIKA�

Musika Bandaren
kalejira, gaur,
Garagardo Festan
Garagardo Festaren ekital-
dien baitan, Tolosako Musika
Bandak emanaldia eskainiko
du gaur, 20:30etan. Kalejira
egingo du Alde Zaharrean,
eta hainbat txokotan geldial-
dia egingo du saioa eskain-
tzeko. Alemaniako garagardo
azokako kanta tipikoak joko
ditu.

KULTUR ASTEA�

Extremadurako
astean, hitzaldia
eta afaria
La Jara zentroak antolatu
duen Kultur Astearen baitan,
Jesus Garzon adituak Extre-
madurako transhumantziari
buruzko hitzaldia eskainiko
du gaur, 19:30ean, zentroan.
21:30ean, berriz, afaria egin-
go dute La Jarakoek, Udal
agintariek eta zenbait gonbi-
datuk; zentroko taldeak alai-
tuko du afal ostea.

HITZALDIA�

Zahartzaroko
gaitzak hizpide
Harizpen
Harizpe jubilatu eta pentsio-
dunen elkarteak informazio
hitzaldi irekia antolatu du.
Astelehenean izango da,
18:30ean, lehen solairuko
aretoan, eta doan. Nola an-
tzeman eta aurre egin zahar-
tzaroko gaitzei izenburupe-
an, zahartzaroan gertatzen
diren aldaketak, adi egoteko
sintomak eta prebentzio neu-
rriak izango dituzte, besteak
beste, hizketagai.



IIkkaassttaarroo  uuggaarrii  iizzaannggoo
ddiirraa  aauurrtteenn  hheerrrriikkoo
kkuullttuurr  eettxxeeeettaann

GARAZI AZKUE

Ikasturtearekin batera, eskolaz
kanpoko iharduerak ere mar-
txan jarri dira; baita helduen-
tzat eta gazteentzat ikastaroak
ere.

Zizurkilen, ikastaro arruntez
gain, ikastaro motzak eta gaz-
teei zuzendutakoak ere antola-
tu dituzte. Urriko lehen astean
hasiko dira iharduera arrun-
tak, ekainaren erdialdera arte.

Izena emateko Aurrera pla-
zako udal bulegoetara joan be-
harko da 24a baino lehen eta
kontu korronteko zenbakia
eraman. Jubilatuek elkartean
eman beharko dute izena.

Bestetik, gazteei zuzenduta-
ko tailer motzetan, sexu tailerra
urriaren 14tik azaroaren 5era
izango da, eta, kamiseta tinta-
keta azaroaren 13an hasiko da
eta abenduaren 3an bukatuko
da.

ZIZURKIL�GIZARTEA

Ikastaroetan izena emateko asmoa dutenek, irailaren 24a
baino lehen joan beharko dute Aurrera plazako bulegoetara

Zizurkilgo III. Zaldi 
Lasterketa igandean

ZIZURKIL�KIROLA

15 zaldi arituko dira Zizurkilgo lasterketan;
18:00etan hasiko da udaletxe ondoan 

G. AZKUE

Igandean izango da Zizurkilgo
zaldi lasterketaren aurtengo
saioa. Hirugarren aldiz, Gipuz-
koa osotik etorritako zaldiek
hartuko dute parte lasterketa
honetan. Elgoibar, Getaria,
Itziar, Bidegoian,Asteasu edo-
ta Zizurkildik etorritako zaldu-
nek hartuko dute parte.

Guztira, 15 zaldi inguru ari-
ko dira igandean norgehiago-
kan, hiru txandatan banatuta.
Txanda bakoitzeko lehen biak
pasako dira finalera.

Ikuskizuna 18:00etan hasi-
ko da udaletxe ondoko belaze-
an. Aurretik, ordea, albaitaria-
ren kontrola pasa beharko
dute osasuntsu daudela
egiaztatzeko.

Iazko irabazleak; Lasa,Mujika eta Castañares. G. AZKUE

Aralarrera irteera 
antolatu du Aiztondok

AIZTONDO�GIZARTEA

Irailaren 29an izango da irteera; izena 
emateko epea irailaren 20an amaituko da

G. AZKUE

Aiztondo Zerbitzuen Manko-
munitateak Aralarrera irteera
antolatu du inguruko jubila-
tuentzat. San Migel eguna
dela-eta, irailaren 29an joan-
go dira aiztondotarrak.

Lehenik eta behin, Arala-
rren antolatzen duten ferira
joango dira guztiak. Bazkaria
Lekunberriko Ayestaran jate-
txean izango da: sarrera ho-
tzak, arrain zopa, biribilkia,
flana izozkiarekin, kafea, ar-
doa eta ura izango dute baz-
kaltzeko txangora doazenek.

Izena emateko irailaren 20a
izango da azken eguna, Aiz-
tondo Zerbitzuen Mankomu-
nitatean edo 943 69 39 30 tele-
fonoan.

Kobratzeko, irailaren 20an
Larraulen egongo dira,
17:30etik 19:00etara liburute-
gian. Alkizakoek irailaren
22an izango dute kobraketa,
liburutegian 17:00etatik
19:00etara. Adunakoek, be-
rriz, liburutegira joan beharko
dute 21ean 17:00etatik 19:00-
etara. Eta Zizurkilen, eguerdi-
ko 12:00etan Iriarten kobratu-
ko dute 23an.

IIKKAASSTTAARROOAAKK�

�Zizurkilgo ikastaroak.

ATXULONDO KULTUR ETXEA

�Haurrentzat ekintzak
Bertso eskola. Astelehenetan
18:30etik 19:30era.
Antzerkia. Asteazkenetan
17:15etik 18:40era.
�Ekintzak
Funky-hip-hop dantza. 15
urtetik gorakoentzat izango da:
astelehenetan eta
asteazkenetan 17:30etik
18:30era. 
Yoga. Astelehenetan eta
asteazkenetan 18:45etik
20:15era, eta asteartetan eta
ostegunetan 20:00etatik
21:30era.
Mantentze gimnasia.
Astelehenetan, asteazkenetan
eta ostiraletan 11:00etatik
12:00etara.

Eskulanak. Asteartetan
18:00etatik 20:00etara. 
�Jubilatuentzat ekintzak
Gimnasia. Astelehenetan,
asteazkenetan eta ostiraletan
10:00etatik 11:00etara.
Eskulanak. Ostegunetan
16:00etatik 18:00etara.
Yoga. Ostegunetan 11:00etatik
12:30era.

IRIARTE KULTUR ETXEA

�Haurrentzat ekintzak
Plastika. Astelehenetan.
Antzerkia. Asteartetan.
�Helduentzat ekintzak
Eskulanak. Ostiraletan
15:00etatik 17:00etara.

HIRUHILABETEKO
IKASTAROAK

Salsa, merenge eta bachata.

Asteazkenetan 20:00etatik
21:30era.
Masaje. Ostiraletan
18:00etatik 20:00etara.
Nola konpondu etxeko
txapuzak? Astelehenetan
19:30etik 20:30era.

GAZTEEI ZUZENDUTAKO
TAILER MOTZAK

Sexu tailerra. Ostiraletan
18:00etatik 21:00etara. 14-20
urte bitartean.
Kamiseta tintaketa.
Ostiraletan 18:00etatik
21:00etara.12-20 urte
bitartean.

�Villabonako ikastaroak.

Egur taila ikastaroa. Egunak
eta orduak erabaki gabe daude
oraindik.

Antzerkian parte hartzeko aukera izango dute harrek Iriarten. HITZA



KKiirroollaa,,  mmuussiikkaa......  eettaa
ssaabbeellaa  bbeetteettzzeekkoo
aaiittzzaakkiiaa,,  KKaalleebbeehheerraann

OLAIA ESKITXABEL

Txistulariek, buruhandiek eta
trikitixa doinuek iragarriko
dute Kalebeherako jaien hasie-
ra. Igandera bitarte ikusteko
eta egiteko ugari izango da
Alegiako kale ezagun horre-
tan.

Gaur patata-tortila lehiaketa
izango da. Bi edo hiruko talde-
etan ahalik eta tortilarik goxoe-
na egiten saiatuko dira lehiaki-

ALEGIA�JAIAK

Lau bertsolari gazte ariko dira puntuka bihar gauean,
zahagi ardoaren ondorengo bertso-saioan

Paella jaten dute, normalean, Kalebeherako jaietako bazkarian. HITZA

deak: «Usadio handiko lehia-
keta da Kalebeheran; ez daki-
gu zenbatek hartuko duten
parte, baina aurreko urteen an-
tzera, hogeita bost parte-har-
tzaile inguru biltzea espero
dugu», azaldu dute antolatzai-
leek.

Kalebeherako gauak, trikiti-
xa taldeek animatuko dituzte;
Mirari eta Elena alegiarrak ari-
ko dira, besteak beste.

Bihar, krosa izango da. Hel-

duek Kaleberatik hasi, Errota
auzotik buelta egin eta Kalego-
ratik beste itzuli bat egingo
dute. Hiru kilometro baino
gehiago ditu ibilbideak. Txikie-
nek Kalegoratik itzuli bat egin-
go dute.

Gauean,Julen Zulaikak, Iñigo
Izagirrek, Iñaki Gurrutxagak
eta Iñaki Apalategik bertso
saioa eskainiko dute.

Etzi, igandean, amaituko dira
jaiak; azken egun horretarako
goizetik hasi eta gauera bitar-
teko egitaraua antolatu dute.

Kalean bertan egingo dute
bazkaria 14:30ean. Ez dago
izena eman beharrik; hori bai,
bazkalostean borondatea uz-
ten dute jatera gerturatzen di-
renek.

Auzoen arteko tira-bira

Alegiako sokatira olinpiada
egingo dute igande arratsalde-
an. Aurreko urteetan ere egin
izan dituzte olinpiadak:«Hasie-
ran herri kirolak egiten ziren,
baina bazkaldu eta gero jende-
ak ez du fundamentu handiegi-
rik izaten eta aurten sokatira
egitea pentsatu dugu».

Alegiako Gaztetxeko talde
bat sokatiran hasi zen orain
dela urte batzuk, Orendainda-
rren laguntzarekin: «Talde hori
martxan zegoela ikusita, Kale-
berako jaietan herriko auzo
desberdinen arteko pikea egi-
tea pentsatu genuen giroa be-
rotzeko asmoz», diote antola-
tzaileek. Jai-giroa ez da faltako,

EEGGIITTAARRAAUUAA�

GAUR

19:00. Txistulariak,
buruhandiak eta trikitixa, jaiei
hasiera emateko.
19:30. Patata-tortila
lehiaketa.
21:00. Zahagi ardoa.
Ondoren. Trikitixa.

BIHAR

12:00. Kalebeherako krosa.
Ondoren. Helduentzako zinta
karrera.
16:30. Ume-jolasak.
17:00. Pala txapelketako
kanporaketak.
19:30. Sardin-erre jatea.
21:00. Zahagi ardoa.
Ondoren. Bertsolari gazteen
saioa. 
Gauean. Trikitixa; tartean,
helduentzako zinta karrera.

IGANDEA, IRAILAK19

11:30. Palako finalak.
12:30. Herriko dantzarien
emanaldia.
Ondoren. Txakoli dastaketa.
14:30. Bazkaria.
17:00. Haur eta gaztetxoen
eskupilotako finalak.
Ondoren. Alegiako sokatira
olinpiada.
21:00. Zahagi ardoa.
Ondoren. I.Mus txapelketa
Erbeta pilotalekuan.

Ez, Julian
Ez da zilegia, ez da bidezkoa, ez
da etikoa, ez da itxurazkoa, ez
da morala, ez da formala, ez da
normala turbina zuretzat har-
tzea. Ez da zurea eta ez dagoki-
zu. Turbina zuretzat hartzea
herritar askori irain egitea da
eta bereziki, hogeita bost urte-
an Zazpi Itturri zentrala Amez-
ketarentzat izateko ahalegine-
an gogor aritu diren herrita-
rrei.

GGUUTTUUNN@@KK�

Nahikoa ondoeza sortu zi-
gun, lehen zentralaren alde
ezer egin ez, eta inaugurazio
ekitaldian, zentralari, herriari,
Zazpi Itturri elkarteari eta in-
guruko guztiei loreak botatzen
zu ikusteak. Adar-jotze gehia-
gorik ez, mesedez.

Zentrala martxan jartzeko
Amezketako Udala, Tolosako
Udala eta EVEk egindako ba-
tzarretako batean, 2001eko
ekainaren 21ekoan hain zuzen,
Amezketak hala eskatuta eta

beste bi sozioen oniritziarekin
onartu zen turbinak Amezketa-
ko Udalarentzat izatea, etorki-
zunean apaingarri edo museo-
an jartzeko. Aktak honela dio
hitzez hitz: «En relación con las
turbinas existentes los repre-
sentantes del EVE manifiestan
que una de ellas podría ceder-
se a la Mancomunidad de
Aguas de Añarbe para conser-
varla como resto industrial en
alguna de sus dependencias.
El Ayuntamiento de Amezketa

�izena eta herria adierazi; HITZAk gutunak mozteko eskubidea du

manifiesta, también, su interés
en alguna turbina para un uso
similar».

Zuk esana da aktan ez omen
duela oso garbi jartzen turbina
herriarentzat geratu behar
duenik. Guk, eta galdetutako
jende guztiak ere,hala ulertzen
du aktan jartzen duena ikusita.
Zuk hala irakurtzen-ulertzen
ez baduzu ere, seguru behin-
tzat inon ez duela jartzen aktak
turbina Julian Sagastumeren-
tzat izan behar duela, inon ez.

Herriko alkateak izan behar
du herriaren ondasunak de-
fenditzen aurrenekoa. Herrita-
rrentzat ejenplo txarra da he-
rriko ondasunak zure probe-
txurako hartzen hastea.

Amezketarrei, gehienei
behintzat, ez zaie batere gusta-
tuko herritarren turbina zure
jardinean ikustea. Turbinak
Amezketako leku publiko bate-
an egon behar du, dagokion le-
kuan, eta ez zure etxean.

JESUS IÑURRITA�AMEZKETA

BIDEGOIAN�

Kluben
txapelketako
partidak, gaur 
Gipuzkoako Kluben arteko
txapelketari hasiera emanez,
bi partida jokatuko dituzte
gaur Aurrera-Saiaz taldeko
pilotariek Bidaniako pilotale-
kuan. Kadeteen lehenengo
mailan, Xabier Telletxeak jo-
katuko du eta jubenilen lehe-
nengo mailan, berriz, Koldo
Galarragak, Aurrera-Saiaz
taldeko pilotariak, biak. Tar-
taloetxe taldeko pilotarien
aurka jokatuko dute;
19:30ean hasita jokatuko
dira bi partidak.

ALEGIA�

Babarrun-jaterako
txartelak erosteko
azken eguna
Langaurre Eguna dela-eta
egiten den babarrun-jatera-
ko txartelak eskuratzeko
eguna da gaur. Helduek zor-
tzi euro eta txikienek bost or-
daindu beharko dute.Antola-
tzaileek zehaztu dutenez,
txartelak Kultur Etxean eros
daitezke 09:00etatik 12:00-
etara eta 16:00etatik 21:00-
etara bitartean. Babarrun-ja-
tean Alegian bizi edota jaio-
takoek bakarrik hartu
dezakete parte.



BBeellaauunnttzzaakkoo  UUddaallaakk
bbaabbeess  gguuzzttiiaa  eesskkaaiinnii
ddiioo  IIññiiggoo  OOllaannoorrii  

ERREDAKZIOA

Atzo arratsaldean Edurne Ar-
belegi Belauntzako alkateak
deitutako batzar berezian EA,
Erroizpe eta EAJ Udala osatzen
duen hirukoak azken gertaki-
zunetako kaltetuei laguntza
ematea erabaki zuen, Sus-
traiak herri plataforma kontra
agertu zelarik. «Belauntzako
Udalak, azken aldi honetan bi-
zitzen ari diren egoera gataz-
katsuaren aurrean, eta gertatu
diren ezbeharren ondoren era-
bateko gaitzespena adierazten
du. Aldi berean erabat arbuia-
garriak diren gertaera horien
arduradun nagusiak Iñaki Ba-
sasoro Tolosa, Jose Maria Jau-
regi Galarraga eta Belauntzako
Sustraiak taldea dela badakie-
la ere adierazten du Udalak».

BELAUNTZA�POLITIKA

Azken liskarren ondoren, babes juridikoa, ekonomikoa eta
soziala emango zaiela kaltetuei onartu zen atzoko mozioan

2002ko martxoaren 18an
Herriko Tabernan izandako lis-
kar baten ondorioz, Iñigo Ola-
no 30 egunez 1,20 euro ordain-
tzera zigortu du epai batek bi
emakume —Enara Argote eta
bere ama Modesta Astibia—
kolpatzeagatik. «Jotzen hasi
zena neska izan zen», adierazi
zion HITZAri alkateak. Horren
ondoren, aurtengo Ibarrako
jaietan, eraso hau salatuz kar-
telak jarri zituzten Iñigo Olano
eta Edurne Arbelegi alkatea-
ren argazkiekin. Jaiegunetako
batean, Olano bera erasotu zu-
ten istilu batean.

«Jazoera penagarri» hauen
aurrean, Belauntzako Udalak
babes guztia azaldu dio Iñigo
Olanori, bere kaltea arintzeko
asmoz.

Herrian sortu den egoera

gatazkatsua, herritarren arte-
an dauden liskarrak eta kaltetu
hauek jaso dituzten irainek eta
beraien aurka jarritako karte-
lek sortutako kalteei egiten die
erreferentzia atzo onartutako
mozioak.

Kaltetuak babes juridikoa,
ekonomikoa eta soziala izango
duela aipatzen zen azkenean
Udala osatzen duen hirukoak
onartu zuen mozioak.

Udalbatzarrean ez zen  ados-
tasuna izan; Sustraiak taldea
mozio horren aurka agertu
zen.

Mozioaren onarpena egin
ostean, hemendik egun ba-
tzuetara idatzi bat prestatuko
dela jakinarazi zuen Udalak,
gertatutako eta adostutako
guztiaren berri izan dezaten
Belauntzako herritarrek.

Sustraiak plataforma mozioaren aurka 
Atzo arratsaldean izandako
mozioaren aurretik, ordea, Be-
launtzako Sustraiak platafor-
mako kideek prentsaurrekoa
eman zuten Gaztetxean.

Sustraiak taldeak, arratsal-
dean Edurne Arbelegi alkate-
ak deitu zuen batzar bereziari
buruz sentitzen zuena adierazi
zuen prentsaurreko horretan.

EA, Erroizpe eta EAJ hiruko-
ak proposatutako mozioa al-
dez aurretik hitz eginda  zutela
adierazi zuten, inolako ezta-
baidarik egiteko aukerarik
utzi ez zutelarik.

Bestalde, Jose Mari Jauregi
Txapas eta Iñaki Basasoro he-
rritarrak, eta Sustraiak plata-
forma «kriminalizatu» nahi
izan dituztela adierazi zuten,
beraien aurkako «errepresa-
liak» etengabeak izan direla
gehituz.

«Haurtzaindegi zerbitzuare-
kin bukatzea, herriko taberna
ixtea, inposatu nahi diguten
ur-politika, hainbeste langile
kaleratzeagatik edo Iñigo Ola-
nok izandako jarrera sexista-
ren aurka jarritako kartelen-
gatik diote egoera penagarria
dela» adierazi zuten platafor-
makoek.

Udalak kaltetuei babes guz-
tia emateko asmo horretan

gastu horiek herritarren esku
izango direla adierazi zuten.

Amaitzeko, Enara Argote
erasotuak hartu zuen hitza
atzo eguerdian Gaztetxean
izandako prentsaurrekoan.
Iñigo Olanoren eskutik «eraso
sexistak» jasan zituela azaldu
zuen erasotutako neskak.
Epaiketa bat izan zela ondoren
eta bere aldekoa izan zela
epaia esan zuen. Honen aurre-
an ez zuela Udalaren eskutik
inolako laguntzarik jaso — bai

ordea, Sustraiak taldearen al-
detik— eta irainak besterik ez
zituela entzun aipatu zuen Ar-
gotek.

Mozioan aipatzen den «ba-
bes soziala»  herriak, gizarte-
ak eman dezakeela bakarrik
esan zuten plataformakoek
amaitzeko,eta «ustelkeria,era-
so sexista eta abarreko jarre-
rek ez dutela Belauntzan
gehienon babesa inoiz izan-
go» esanez amaitu zuten atzo-
ko prentsaurrekoa.

Atzo, Belauntzako Gaztetxean izandako prentsaurrekoa. I.TERRADILLOS

BERROBI�

Udal liburutegia
asteartetik
berriro zabalik
Udako oporraldiaren ondo-
ren, asteartean zabalduko
da, berriro ere, Berrobiko
idal liburutegia. Orain arte
bezala herritarren eskura
izango da arratsaldez
17:00etatik 19:30era. Lehen-
go urtean ez bezala, ordea,
aurten, berrikuntza bezala,
astearte eta ostegunetan ire-
kiko ditu ateak eta ez ostira-
lean.

GAZTELU�

Jubilatuen Eguna
egingo da
irailaren 19an
Urtero bezala, aurten ere, Uli
Mankomunitateak Gaztelun
Jubilatuen Eguna egingo du.
Jai egun honetako egitaraua
honakoa izango da: 12:00-
etan meza Gazteluko Andra
Mari Jasokundearen elizan
eta ondoren txistulariak. Eta
14:00etan, berriz, bazkaria
bertsolari eta trikitilariek
alaituko dutelarik giroa.

IBARRA�

Izaskun izena
dutenen arteko
bazkaria
Igande honetan, irailak 19,
izango dute egun polita pa-
satzeko aukera Izaskun izena
duten emakumeek. Izen hori
daramatenek orain sei urte
hasi zuten ohiturari jarraiki,
bazkari batean elkartuko
dire berriro ere. 13:30ean
meza izango dute lehendabi-
zi Izaskungo ermitan, eta on-
doren, Izaskun jatetxean
izango da bazkaria. Bazkari
honetan musika ere ez da fal-
tako, dantzarako aukera izan-
go delarik.

BELAUNTZA�

Botika naturala
eta aromaterapia
ikastaroa
Arrakasta handia izaten ari
da orain gutxi hasiera eman
zioten ikastaro hau. Belaun-
tzako Udala oso gustura age-
ri da jende askok eman due-
lako izena eta oraindik ere
bertakoei ikastaro honetan
parte har dezaketela jakina-
razi nahi die. Asteartean
arratsaldeko 19:00etatik
21:00etara dira eskolak.

LANA
Etxeko lanak. 24 urteko neska,
umeak zaintzeko edo etxeko
lanetarako eskaintzen da.
676 34 90 81
Taberna. Pertsona bat behar da
asteburuetan Leitzako tabernan
lan egiteko. 619 45 02 49
Taberna. Neska behar da
Villabonan lan egiteko
19:00etatik 13:00etara. 
650 48 79 34

ETXEBIZITZAK
Tolosa. Pisua salgai Korreo
kalean. Egongela, sukaldea, bi
logela eta komuna. Berritua.
Estreinatzeko. 615 713 762

SALGAI
Autoa. Hiru urteko Opel Zafira
salgai. Tlf: 618 37 15 43.

BESTERIK
Alokairua. Kabina alokatzen da
masaje edo estetikarako. 
686 37 86 63.

iragarki laburrak�

TTEELLEEFFOONNOOAAKK�

LARRIALDIAK

�112
Anoetaldea. Medikua: 65 23 39
Bidegoian. Medikua: 68 11 34
Ibarraldea. Osasun etx: 672411
Irura. Osasun zentroa: 69 07 20
Tolosa. 
�Anbulatorioa, larriald:461111
�San Esteban: 00 68 00
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�DYA: 67 25 36
�Gurutze Gorria: 67 48 88
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Taxia: 67 04 20
�Taxia (Leitza): 608 873016

GUARDIAKO FARMAZIAK
Gaur. Etxebeste J.M. Gernikako
Arbola 3 (Tolosa) 943 65 10 40
Gimeno. Elbarren 52 (Leitza)112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info



EEttzzii  hhaassiikkoo  dduu
AAuurrrreerraakk  
ddeennbboorraallddiiaa  

JAIONE ASTIBIA

Igande honetan emanen dio
hasiera denboraldiari Leitzako
Aurrera futbol taldeak, etxean,
Arkixkil futbol zelaian, beraz,
Lekunberriko Beti Kozkor tal-
dearen aurka jokatuko duen
partiduarekin. Hau idazterako-
an oraindik, ez zen ordurik
ezagutzen.

Aurrera futbol taldeak Nafa-
rroako Lurraldekako Lehen
Mailan jokatuko du 2004-2005
denboraldi hau eta Martin Sa-
lazar entrenatzaile berriaren
esanera ariko dira taldea osa-
tzen duten 26 mutil gazteak.
Itxaropentsu daudela zioen en-
trenatzaileak, «arrazadun tal-
dea da eta maila berreskura-
tzea dugu helburu. Eta horreta-
rako ongi ibili behar dugu.
Gauzak ongi egin», esanez.

Martxora arte luzatuko den
liga honetan, 13-16na klubeko
lau taldek parte hartzen dute
eta Josu Zestau bigarren entre-
natzaileak azaldu digunez, tal-
de bakoitzetik lehendabizikoa
sailkatzen da igoerako ligaxka
jokatzera eta hemengo garai-
lea da mailaz igotzen dena.
Edozein moduz, «denboraldi
aurreko lagunarteko partidue-
tan oso ongi aritu da taldea.
Bost partidutatik hiru irabazi
ditugu eta besteak berdindu.
Taldea gustura ari da jokatzen
eta horrela segitzea da as-
moa», zioen irrifartsu, itxaro-
penak izateko arrazoiak badi-
rela frogatuz.

Denboraldi-aurrean asteko
hiru edo lau lan saio egin badi-
tuzte ere, «fisiko aldetik ongi

LEITZA�FUTBOLA

Arkixkil futbol zelaian jokatuko du, 
Lekunberriko Beti Kozkor taldearekin

Futbolariak prestaketetan, astearteko lan saioan. JAIONE ASTIBIA

jartzeko, hain zuzen ere», Zes-
tauren hitzetan, urrian jokalari
askok ikasketei ekinen diete-
nez, birak murrizteari ekinen
diote.

Jendeari igandetan parti-
duak ikustera joateko deia
egin nahi izan zuten, biek hala
biek ere, «herriko jendea tal-
dea animatzen ikusteak moti-
bazio gehiago ematen du eta
jokalariak askoz erosoago ari-
tzen dira», zioten. Beraz, horra
hor deia egina!

Amazabaleko gelak, beteta 
LEITZA�Atzo zuten aurkezpena, Derrigorrezko Bigarren
Hezkuntzako ikasleek Amazabal institutuan eta herrikoak ez
ezik, eskualde guztiko gazteak ere han bildu ziren, gutxi asko,
gelako lagunak agurtu eta udako kontuei errepasoa emanez.
Gazteenek ikastetxe aldaketa zuten eta zenbaitek beren herritik
kanpora ikasiko duten lehendabiziko aldia ere bai, eta lekua
ezagutzen igaro zuten goiza. J. ASTIBIA

AAUURRRREERRAA  TTAALLDDEEAA�

Lehendakaria: Jose Luis
Zunzunegi.

TALDEA

�Atezainak: Antton Abruza,
Ibai Elizalde, Josu Urkiola.
�Defentsak: Iker
Bengoetxea, Iker Aizagirre,
Unai Olano, Unai
Sagastibeltza; Iñaki Zabalo,
Mikel Azpiroz, Fran Urkiola,
Iban Urtiaga, Iñigo de Karlos,
Joseba Sagastibeltza,
Garikoitz Etxegarai.
�Erdilariak. Jabi Urtiaga,
Eneko Andueza, Eneko
Barberia, Joxean Jimenez,
Iñaki Antolin, Mikel Barberia
Joanes Zeballos, Harkaitz
Bengoetxea.
�Aurrelariak. Jon Arangoa,
Igor Bengoetxea, Antton
Gomez, Eneko Gorostiaga.
1.go entrenatzailea: Martin
Salazar.
2. entrenatzailea: Josu
Zestau.

Martxaren berri eman
dute antolatzaileek

AISIA�

«Plazaolako trenbide osoa berreskuratu 
dadin aldarrikatzeko ere bada», diote

J. ASTIBIA

Atzo egin zuten agerraldia
prentsaurrean, igandean, pa-
tzuergoarekin batera, Plazao-
lako bide berdean zehar egi-
nen den Mendi Bizikletako II.
Martxaren antolatzaile diren
Andoain, Leitza, Larraun eta
Lekunberriko udaletako or-
dezkariek.

Plazaola patzuergoaren le-
hendakari eta Lekunberriko
alkate Jose Maria Aierdik eki-
taldiaren ezaugarriak azaldu
zituen —irailaren 11ko alean
argitaratu zituen HITZAk— eta
egun honen helburuak «bide
berdeak, familientzat arrisku-
rik gabeko bide modura pro-
mozionatzea, bide hauen ba-
lorizazioa eta, Mugiro-Irur-
tzun zatiaren eta Uitziko

tunelaren berreskurapenaz
gain, Andoain aldeko zatiaren
homologazioa ere, lortzea di-
ra», adierazi zuen. Aurtengo
ediziorako lau udalek egin du-
ten elkarlana ere nabarmen-
du zuen. Ildo beretik jo zuen
Jose Luis Vera, Andoaingo al-
kateordeak ere eta Villabona,
Berastegi eta Elduaingo he-
rriekin harremanetan daude-
la esan, bidearen berreskur-
pen osoa lortzeko.

Larraunen alkate dagoen
Maite Astizek egun hori «erre-
bindikazio eguna ere izanen
da», zioen, oraindik konpon-
tzeko diren zatiak aitatuz.

Dagoenekoz 150 lagunek
izena eman dutela adierazi zu-
ten eta aurtengo edizio hone-
tan, partehartzearen aurrei-
kuspenak gainditu dituztela.

Atzoko prentsaurekoko une bat. JAIONE ASTIBIA

Alustiza, 
Euskal Herriko
Artzai Txakur
Txapelketara

ARESO�

Igandean jokatuko du
txapelketa Durangon,
‘Argi’ bere zakurra
lagun izango duela 

J. ASTIBIA

Igandean da burutzekoa, Du-
rangon (Bizkaia), Euskal He-
rriko Artzai Txakurren Txa-
pelketa eta Antonio Alustiza
aresoarra hara joatekoa da
Argi bere txakurrarekin.

Alustizak, Uharte-Arakilen
Nafarroakoa eskuratu zuen;
orduan adierazi zuenez,
egun honekiko «lana ongi
egitea, gustura gelditzea
nahi dut eta horrela aukera-
ren bat izanen dut». Hurrena,
nazioartekora doa.

Usategien 
enkantea 
da bihar 
udaletxean

ARESO�

J. ASTIBIA

Bihar, larunbata, hilak 18,
arratsaldez, 19:00tan zehaz-
ki, usategien enkante publi-
koa eginen da Aresoko uda-
letxeko batzar aretoan.

Erabaki hau abuztuaren
11n eginiko osoko bilkura
berezian hartu zuten eta bere
horretarako baldintza ple-
guen onarpena ere bai.
Hauek ikusgai daude udale-
txean bertan, interesa izanez
gero. Kasu honetan, Urteaga
alderdiko usategiak dira en-
kantera ateratzekoak eta
ahozko posturen bidez joka-
tuko omen da.

�sar zaitez
eskualdeko web

atarira

�inkestak, eztabaidak,
eguneko albisteak,
argazki bildumak,
zerbitzuak, zorion

agurrak...

wwwwww..ttoolloossaallddeekkoohhiittzzaa..iinnffoo



URTE ASKOAN
Naroa Ezeiza (Ibarra). Abuztuak 28an egin

zituen 7 urte. Zorionak etxekoen partetik.

Gaur merendola ospatuko dugu Ibarran.

URTE ASKOAN
Antton Telleria Lopetegi

(Tolosa). Gaur 11 urte etxekoen
partetik, urte askotan!

ZZOORRIIOONN  AAGGUURRRRAAKK�

AAGGEENNDDAA�

DEIALDIAK

Berastegi. Azagrarako
bidaiarako izen-ematea
Gaztainondo elkartean egin
behar da. Irailaren 21ean
izango da.
Tolosa. Mugikortasunaren
Astearen barruan 12:00etan:
24 ordu oinez, taldeak
txandakatuz.
Tolosa. Lehen laguntzen
ikastaroa irailaren 20tik
urriaren 1era, 19:00etatik
21:00etara astegunetan eta
9:00etatik 14:00etara
larunbatetan. Tolosako Gurutze
Gorria.
Ibarra. Irailaren 19an Izaskun
izena duten emakumeen
urteroko bilera Izaskunen. Izena
eman nahi duenak 943 67 59
27 telefonora deitu beharko du
goizetan.
Tolosa. Color’s dendaren
inaugurazio festa 23:00etan
Elorri tabernan. Funky
Cabrones DJ ariko da musika
jartzen.

ERAKUSKETAK

Anoeta. Angel Cuerdoren
bidaietako argazkien
erakusketa. Astelehenetik
ostiralera 18:00etatik
21:00etara. Irailaren 21a
bitarte.
Anoeta. Amnesty International
erakundearen emakumeen
eskubideen inguruko argazkiak
udaletxeko bideo gelan.
18:00etatik 21:00ak arte.
Irailaren 23a bitarte.
Belauntza. Kanadako artikoan
dauden Aurora Polarren
espedizioaren erakusketa
antolatu du Belauntzako
Udalak. Irailaren 13tik 20ra
bitarte izango da ikusgai,
astelehenetik ostiralera
17:30etik 20:00etara eta
larunbata eta igandean
12:00etatik 14:00etara
Tolosa. Ricardo Marquez
artistak zapatekin egindako
irudiak daude ikusgai Iurre

KULTUR ASTEA

Tolosa. Extremadurako
Astearen baitan, Jesus
Garzonek hitzaldia eskainiko du
19:30ean Extremadurako
trashumantziaz. Ondoren,
21:30ean agintari eta elkarte
gonbidatuen afaria, taldeko
emanaldiak alaituta.

ZINEMA

Tolosa. Michael Moor
zuzendariaren Fahrenheit 9/11
filma izango da asteburuan
Leidor zineman. Gaur
22:30ean, larunbatean eta
igandean 17:00etan, 19:30ean
eta 22:30ean eta astelehenean
eta asteartean 19:30ean eta
22:30ean. Asteartea,
ikuslearen eguna.

DOLOMITAK�

Amaia, Irati eta Xabi (Tolosa).

Opor hauetan Irati txikiak egindako lehen hiru mila metroko mendia jasotzen du argazkiak. 
Testu hau bidali digute: «Egun batzuk pasatu ditugu Italian eta oso ondo gainera. Pisa, Florentzia,

Venezia eta Dolomitak ezagutu ditugu». 
Animatu eta bidali zuk ere oporretako argazkia. Azken orrialde honetan sartuko dugu. 

auzoko Oskarbi tabernan.
Hilaren amaiera arte.
Tolosa. May Colmenero pintura
eskolako ikasleen lanak ikusgai
izango dira urriaren 9 arte
Aranburu Jauregian.
Tolosa. Txaro Medrano pintore
tolosarrak bere koadroak jarri
ditu ikusgai Tolosako Sorron
koadro dendan. Estilo eta gai
asko erabiltzen ditu, batez ere
paisajeak. Hilabete osoan
zehar.
Tolosa. Tolosako ondare
etnografikoa jasotzen duen
Zaharkinak erakusketa
Ferialekuan. Abelzaintza,
nekazaritza eta hainbat lanbide
tradizionaletan erabilitako
tresnak.
Tolosa. Miren Gonzalez
Goikoetxea margolari tolosarrak
Puzzleak izeneko erakusketa

jarri du ikusgai Aranburu
Jauregain irailaren 3tik urriaren
9ra.
Tolosa. Olivia Sanchez Lorenzo
pintorearen lanak Tolosako
Lanbroa tabernan. Hilaren
bukaera arte.
Tolosa. Bidegoianen bizi den
Marisa Vivanco artistak bere
pinturak jarri ditu Saikin
tabernan. Paisajeak, bodegoiak,
loreak... dira. Hilaren amaiera
arte.
Tolosa. Leire Markinez pintore
beasaindarrak bere koadroak
ditu ikusgai Hernialdeko
Ostatuan. Hilaren amaiera
izango dira bertan.
Zizurkil. Mugikortasun
Iraunkorraren Astearen baitan,
umeek egindako marrazkien
erakusketa irekiko da
19:00etan. Irailaren 21a arte.

JAIAK

Alegia. Kalebeherako jaiak:
19:00etan, txistulariak
buruhandiak eta trikitixa jaiei
hasiera emateko; 19:30ean
patata tortila lehiaketa eta
21:00etan zahagi ardoa.
Ondoren, trikitixa izango da. 
Tolosa. Tolosako Musika
Bandak emanaldi bat eskainiko
du Garagardo Festaren barruan
20:30ean. Azoka 18:00etatik
24:00ak arte egongo da
zabalik.
Tolosa. Izaskun auzoko jaiak:
txupinazoa eta buruhandiak
18:00etan; trikipoteoa
bodegillatik hasita 19:30ean;
sardinada 21:30ean eta
kontzertuak 23:30ean: Izeba
Pilarren ilobak, Txinaski, hard-
rock, punki, heavy DJ festa.

AAIIUURRRRII�

Aldizkaria. Aiurri 
(Beterri-Aiztondo).
Zenbakia. 219.a.
Orrialdeak. 28.
Tirada. 2.500 ale.
Gaiak. Ernion gurutzea eraiki
zutenekoa, Malkar aisialdi
taldearen mendi ibilaldia,
Oinkari, Asteasuko azoka,
Zizurkilgo Elbarrena jaiak...
Argitaratzailea. Larramendi
bazkuna.
�Berria 47, 3. esk. Villabona 
�943 69 64 50 
�aiurri@topagunea.com
�www.aiurri.com

HHaarrppiiddeedduunneeii  bbaannaattuuaa�2004ko irailaren 17a, ostirala�II. urtea

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2233 hotzena 1155 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo,
Amezketa, Anoeta, Baliarrain, Berastegi, Elduain, Hernialde,
Ibarra, Irura, Larraul, Leaburu, Lizartza, Orendain, Orexa,
Tolosa, Villabona, Zizurkil

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a


